

Kòmandman primòdyal ( matye 22 :37 a 40)

1°) RENMEN BONDYE, GRAN KREYATÈ A, DYE ABRARAM, IZARAK, JAKÒB, JEWOVA PLIS KE TOUT BAGAY:

(Matye 22 :36 a 38) si ou prè pou sakrifye vi ou pou'w pwoteje vi pitit ou ak madanm ou, ki sa ki anpeche'w renmen BONDYE ke se gras li ou wè demen e ki ap pwoteje madanm ou , pitit ou , ou menm.



2°) RENMEN PWOCHEN'W TANKOU OU MENM(matye 22 :39)

fòk ou pa fè yon moun,  sa ou pa vle pou li fè'w,  ni sa li pa vle,  pou yo fè'l.

si'w gen madanm ou , ou pa vle pou li twompe'w,  donk ou menm fòk ou pa tronpe li, renmen pwochen tankou ou menm,  se pa renmen madanm ou men jan ou renmen yon zanmi , oubyen renmen pitit ou men jan ou renmen pitit vwazin lan, paske  ou pa tap dakò pou madanm ou renmen jan li renmen yon zanmi oubyen pou Manman ‘w renmen jan li renmen pitit vwazen an , remen pwochen tankou ou men se pito trete prochen ezakteman jan ou trete tèt ou parapò a li menm , fè sa'w ka atann li fè pou ou , pou li , e pafè sa'w ou pa vle li fè'w, ni sa li pa vle yo fè li. Pa ekzanp ou atann ou ke zanmi yo an fè yo pase avan yon etranje , donk ou men tou a tou fòk ou fè zanmi'w lan pase avan yon etranje ,sepandan fòk jis nan saw wap fè ou gen dwa chwazi yon zanmi’w olye ou chwazi yon etranje , ou gen dwa fè pase yon zanmi olye yon etranje men sepandan ou pa dwe prive yon etranje de dwa li genyen pou fè pase yon zanmiw , pa egzanp si yon zanmi e yon etranje rive a menm lè ou dwe chwazi yon moun , la ou gen dwa chwazi zanmi ‘w lan men si etranje a vini avan ou pad we vyole dwa yon etranje a pou fè pase zanmi’w lan , favoritis se pa yon pwoblèm, si li base sou dè rezon jis ,  bondye chwazi chwa jakòb men pa ezayi, BONDYE chwazi izrayèl pami nasyon yo, e nan izrayèl jerizalèm, e nan jerizalèm siyon. ou ankò chinwa yo travay antre yo menm e pesòn pa jan akize yo de rasis , men favoritis se yon pwoblèm , lè baze sou baze sou dè  rezon enjis , se yon pêche le nou fè yon distenksyon , swit a yon rezonman enjis ( jak 2 : 1 a 4  ).

bib lan di nou renmen menm enemi nou, (matye 5 : 44) men rayi sa ki mal ( som 97 : 10 , pwovèb 8 : 13 ,

som 101 : 3) nou dwe renmen mechan yo antanke èt vivan e pou nou pwouve nou se pitit bondye,

paske li fè leve solèy sou moun ki jis yo e sou mechan yo (matye 5 : 45)

nou dwe ede ènmi nou yo a chak fwa , ke sa pa mete nou an danje paske se konpòteman e atitid sa kap pouse mechan yo a la repantans ("lik 15 : 4 a 10 ")

Kòmandman siplemantè  (galate 5 : 14 ) 

3°) MWEN SE JEWOVA BONDYE KI FÈ'W SOTI NAN PEYI EGIP KOTE OU TE ESKLAV LA.

4°) OU PA DWE GENYEN LÒT DYE KE JEWOVA

5°) OU PA DWE TRASE STATI AN PYÈ NI REPREZANTASYON ANYEN NAN SYÈL LA ,NI SOU LA TÈ ,NI NAN DLO YO.

6°) OKENN MOUN PA DWE PWOSTÈNE , NI ADORE ANYEN KE BONDYE , JEWOVA DYE NOU AN, SE YON DYE KI EKJIJE YON ATACHMAN SAN PATAJ, E KI PINI PITIT YO PO FOT PAPA YO ,SOU TWAZYÈM, KATRIYÈM

[bookmark: page2]JENERASYON POU SA KI RAYI LI, E FÈ PRÈV AMOU E FIDELITE ENVÈ LA MILYÈM JENERASYON POU SA KI RENMEN LI E OBEYI KÒMANDMAN LI YO.

7°) OU PA DWE ITILIZE NO JEWOVA , BONDYE LAN POU BAGAY KI MAL, PASKE BONDYE AP PINI TOUT MOUN KI ITILIZE NON LI ENJIS.

8°) PA BLIYE JOU SABA A ,POU'W KA RETE SEN ,PANDAN 6 JOU OU DWE TRAVAY E FÈ TOUT SA OU GEN POU FÈ MEN SETYÈM JOU AN SE SABA POU JEWOVA BONDYE LA? OU PA DWE TRAVAY ,NI PITIT FI'W, NI PITIT GASON'W,NI MOUN KI RETE AVÈK OU ( FANM OU GASON), NI BÈT DOMESTIK OU, NI RESIDANT ETRANJE A KI DE PASAJ. PASKE NAN 6 JOU BONDYE KREYE TÈ A, SYÈL LAN, MÈ AN ,ET TOUT BAGAY SA YO LA E NAN 7 JOU AN BONDYE TE PRAN REPO, SE POU SA BONDYE BENI JOU SABA E RANN LI SAKRE.

kom jezi te di li, li pa entedi pou nou fè sa ki bon yon jou saba ( Matye 12 : 9 a 13) , donk ou ka fè tout sa ki bon yon jou saba men spesyalman jou sa pa fè anyen ki mal jou sa fò ou rete sen de van bondye .

jan li ekri nan jenèz lan, bib lan padi ki jou setyèm jou an ye men levitik 23 : 1 a 8 e ekzòd 12 vèsè 14 a

18 pemèt nou kalkile e konn ki dat saba a tonbe, 14 ém jou de 00 : 01 a 23 :59 se pak pou jewova,( levitik 23 : 5) ki se premye jou pak lan se yon sen asanble pou jewova , nou pa dwe fè okenn travay fòse ( levitik 23 :7) 15 èm jou an ,ki se premye jou fèt gato san levin, (levitik 23 :6 ) fèt sa kòmanse 14 èm nwit lan se pousa 15 èm jou premye mwa a , se li ki se premye jou fèt gato san levin an (ekzòd 12 : 18) pandan fèt gato san levin nou dwe prezante yon sakrifis pa dife pou jewova pandan 7 jou , e 7 èm jou seremoni sakrifis pa dife an (levitik 23 : 8), ki se 8 èm jou pak lan (levitik 23 : 5), 21 èm

jou mwa an (ekzòd 12 : 18), e kise 7 èm jou fèt gato san levin ( levitik 23 : 6),  se li men ki saba an

( levitik 23 : 3)

9°) RENMEN E GEN RESPÈ POU MANMAN'W AK PAPA'W POU KA VIV LONTAN NAN PEYI JEWOVA BONDYE'W LAN BA'W LAN.

10°) OU PA DWE ASASINE.

Yon moun pa gen dwa asasine yon lòt , tout ak kriminèl ap pini sevè devan lalwa ,pèn de mò aboli sètadi menm otorite yo pa dwe kondane yon moun pou li mouri paske ou pa ka bay lavi, men sepandan lejitim defans padone pa lalwa (ekzòd 21 :24 ) men nou pa dwe reziste ak mechan yo , pa ekzanp yon moun joure’w pa okipe li , li frape’w pa remèt li (eklezyas 7 : 17 , matye 5 : 38 a 41) pote plent pou li (jid 1 : 9,) men si moun sa vini ak entansyon pou li touye e pa gen lòt solisyon ke replike pou pwojè je tèt ou (Eklezyas 7 : 16) la se zye pou zye , dan pou dan paske Jezi pat vin kontredi lalwa (jan 10 : 35) ni aboli lalwa men li te vin akonpli lalwa (matye 5 : 17)

Nou gen yon dezyèm ka , si se pa aksidan li touye ou blese yon lòt donk responsab la pa yon asasen men li dwe dedomaje fammi moun sa e kite zòn kote fanmi Viktim yo jiskaske tansyon yo bese , si nou pran pa egzanp yon jwè ki blese yon lòt pandan yon match menm si li pat vini ak entansyon pou li te blese jwè a , si yo pa sanksyone li, lespri lòt jwè ekip advès la ap ajite kont li , e sa ka antrene yon lòt fot , e kreye plis tansyon .

11°) OU PA DWE VÒLÈ

[bookmark: page3]12°) OU PA DWE BAY MANTI SOU YON LÒT.

13°) TOUT PECHE YON MOUN FÈ AP PODONE DEPI LI REPANTI SOF PECHE KONT LESPRI SEN:(mak 3 : 28 a 29)

paske Jezi mande nou misèrikod pa sakrifis ( matye 12 : 1 a 7),si nou pran pa egzanp yon mou ki manti

pou sove lavi yon lòt, paske lòm etan ke èt enpafè ramne a peche menm sa ka jis yo (eklezyas 7 : 20 ) sepandann okenn rezon pemèt yon moun pataje yon enfomasyon , an tout konsesans de koz (ebre
10 :26 , lik 23 : 34) , ki pa ekri nan sen ekriti yo , peche moun sa pap padone ( revelasyon 22 : 18 a 19 ), sepandan se paske Bondye ap padone peche nou ke nou dwe pran plezi nou nan volè , bay manti eksetera e aprè al mande padon paske bondye prefere ke nou fè volonte li ke nou peche e aprè mande padon (pwovèb 21 : 3 , oze 6 : 6 , 1 samyèl 15 :22, mak 12 :33 ).

Peche kont lespri sen se lèw rejeté e profane pawòl Bondye a Byenke ou rekonèt li kòm la verite , sètadi di bay manti sou pawòl Bondye a an tout konesans de koz oubyen pou fè sa Bondye deteste ou byen moun ki ap fè sa ki mal e konnen yap fè sa ki mal men yo pa repanti.
Pa ekzanp 2 moun , la mizè fè yo vòlè men sepandan yo tou de konnen Bondye di ou pa dwe volè , si youn nan yo repanti efektivman li peche men li pa peche kont lesprisen . e lòt la li menm bien que li gen possibilité arrête men li kontinye ap volè , vin rich nan vòlè bagay moun menm se pou li mete fanmi li ak zanmi li byen , menm si li ap fè zèv charite e panse ke Bondye wè li fè byen avèk lajan e pa repenti devan Bondye moun sa kontrèman ak lòt la , peche kont lesprisen .

Dezyèm ekzanp pastè yo oubyen chèf relijye yo, ki kontinye ap bay fidèl yo manti an tout konesans de koz sou pawòl Bondye a .








14°) LWA KONSÈNAN DIVÒS:



lè yon Mari divòse pou nenpòt koz depi se pa pou fònikasyon li pa gen dwa remarye avèk yon lòt fanm sinon li komèt adiltè La (mak 10 : 11 )yon gason ki marye ak yon fanm adiltè sinon li komèt adiltè, (matye 5 :32)

Donk si yon gason divòse ak Madanm li pou adiltè , li gen dwa remarye ak yon lòt fanm depi sa pa ekpoze yo komèt adiltè.

Si yon gason kite yon fanm ak yon gason divòse , fanm sa ka refè vi li, men li dwe tann èx-Mari li mouri avan li remarye li , (women 7 : 2 a 3)

si yon gason kite yon fanm pou yon lòt koz ki pa fònikasyon ,gason ka refè vi li , men li pa gen dwa remarye (Matye 5 :32)

[bookmark: page4]yon fanm dwe rete fidèl ak mari li, yon fanm gen dwa divòse ak mari li (1 korentyen 7 : 10 a 11), men sepandan fanm lan gen dwa separe avèk mari li, men swa li rekonsilye avèk Mari li , oubyen li rete san marye (1 korentyen 7 : 11) pou li remarye li fòk li tann mari li mouri ,(women 7 : 2 a 3)

yon gason ka refè vi li aprè divòs , Yon fanm ka gen yon lòt moun e refè vi li tou , si li separe ak Mari li , men pou gen yon lòt maryaj ke Bondye rekonèt devan lezòm e zanj yo fòk kondisyon nou sot wè yo ranpli sètadi fanm nan ka kite mari li jan li vle (1 korentyen 7 : 11) , men pou li remarye fòk li tan Mari li mouri (women 7 : 2 a 3), e sèlman si gen fònikasyon yon mari ka divòse ak madanm li , e remarye ak yon fanm ki pa ekpoze li komèt adiltè : fanm ki pa koupab adiltè ( Matye 5 :32) ,fanm ke ex-Mari li toujou vivan ( women 7 : 2 a 3) .

Maryaj se yon bagay ki sakre, li pi mal lè nou peche nan maryaj ke lè nou peche andeyò Maryaj , Se pousa medam , mesye fòk nou fè atansyon ak moun nou ap chwazi pou marye an , li enpòtan pou aprann konn moun , viv ansanm , konnen defo e kalite nou , sa ki ap pèmèt nou konnen si nou ka antann nou antre nou ? e menm si ta rive gen relasyon seksyèl , sen ekriti yo pa entèdi nou, ni fè sèx avan maryaj ni enpoze yon gason marye avèk yon fanm ki vyèj sinon fanm ak gason pa tap gen dwa remarye (women 7 : 2 a 3 ) paske li preferab pou nou viv ansanm , gen yon vrè relasyon , avan nou marye e aprè maryaj la rete soude olye yo pa janm ale nan yon relasyon seksyèl avan maryaj e divòse aprè(Mak 10 : 6 a 9). li byen pou yon fanm oubyen yon gason rete vyèj , men li pi enpòtan pou yon maryaj ret soude paske maryaj se yon bagay sakre ( Mak 10 : 9)

Yon fanm e yon gason marye pou tout sa ki byen e afronte difikilte yo ansanm men pa pou sa ki mal , paske yo gen dwa divòse , e fònikasyon se pa sèlman lè youn nan yo gen rapò sexyèl ak yon lòt moun, fònikasyon se lè youn ap maltrete yon lòt , oubyen ap bat yon lòt paske yon fanm ou byen yon gason pa marye pou youn ap bat lòt ou maltrete lòt , paske Bondye di nou nou mari remenm Madanm ou menm jan ou renmen tèt ou , pa mal trete yo, trete yo avèk onè e madanm yo dwe pesib , inkoriptib ,respekte e obeyi mari ou (efezyen 5 : 33 , colosyen 3 : 18 a 19 , 1 pyè 3 :1 a 6 )paske Fonikasyon se pa sèlman adiltè ki se lèw tronpe fizikman, men tou spirityèlman (matye 5 : 28) Ou pa ekzanp fanm lan te ka mete nan lespri ke mari li ap okipe byen de li men gason sa ap bat Madanm li oubyen mari te ka mete nan tèt li fanm lan ap pran Swen li poutan fanm sa ap maltrete Mari li sa yo se fot grav pou yon relasyon ke Bondye beni devan lèzòm ak zanj yo, e divòs gen stati fònikasyon fòk gen prèv solid ki prouve gen fot grav paske ka gen ti pwoblèm ,ti diskisyon antre yo , ti mal antandi antre yo .

Yon bon Mari dwe Koute Madanm li e yon bon Madanm obeyi Mari li , sepandan fanm lan ka enpoze li , e si se li , ki gen rezon mari an dwe koute Madanm li , e nan obligasyon pou ale sans Madanm lan (efezyen 5 : 33 , 1 pyè 3 :7) si yo toude gen rezon e rezon yo à égal (1 pyè 3 : 1 a 6) oubyen si Mari an gen plis rezon Madanm lan dwe obeyi a Mari li.(Efezyen 5 : 21 a 23).

15°) LWA SOU OMOSEKSYALITE :

nou paka jije yon moun , men nou ka jije yon ka, omoseksyèl yo dwe respekte e pwoteje entan ke èt imen donk nap mete seten limit konsenan omoseksyalite pou avantaj tout moun , Tout asèlmanou vyolans fè sou yon moun paske li se yon omoseksyel ap pini pa la lwa , tout ak omoseksyalite an pliblik ap pini pa la lwa, tout ak omoseksyalite nan yon lye prive men ekspoze a sosyete an ap pini pa la lwa , tout

[bookmark: page5]rasanbjaj omoseksyèl an lye piblik ap pini pa la lwa , men sepandan tout moun lib de fè sa yo vle nan chanm yo , nan rezidans prive yo tanke yo pa ekpoze a sosyete a . paske lè yon timoun wè defi ou de gason ap bo oubyen ansanm , e sosyete a aksepte sa ,pa gen okenn rezon ki anpeche li evite fè sa: swa pou lajan ou pa kiryozite , pou timoun sa, se pa anyen paske kote ki pa gen lwa pa gen tranjesyon (women 5 : 13 , women 4 : 15 )pandan ke sou le plan spirityèl se yon abominasyon , yon bagay detestab , (levitik 18 : 22) e fizikman se kontrenati , an rezime nou pa dwe ankouraje mediokrite ou sipòte sa ki detestab, mediokritee an menm tan nou dwe respekte lib abit yon moun .



16: LWA KONSENAN ENTANSYON KÈ, KE BONDYE SÈLMAN KA JIJE:



ou pa gen dwa kenbe yon moun an mal na kè'w pandan ke li mande'w padon(lik 17 : 4 , efezyen 4 : 32 ) sepandan bondye pa enpoze'w pou toujou rete zanmi ak mou sa , ou gen dwa pa adrese li
lapawòl( matye 18 : 15 a 17) men ou pa gen dwa refize li lapawòl(pwovèb 11 : 12, women 12 :20 a 21)

ou gen dwa gen anbisyon men ou pa dwe anvye bagay yon lòt moun,( galat 5 : 26) ou gen dwa jalou pou sa ki paw men(ekzòd 20 :25) ou pa dwe jalou yon lòt pou sa li posede( 1 korentyen 3 :3 ) ou gen dwa rayi defo yon moun men ou pagen dwa rayi yon moun pou defo li(matye 5 : 44) ou gen dwa rayi sa ki mal
· som 97 : 10 , pwovèb 8 : 13 , som 101 : 3) men ou pa gen dwa planifye anyen ki mal nan kè'w ( mak 7 : 14 a 23 , ).

jezi te di tout gason ki ap gade yon fanm jiska eprouve yon pasyon pou li déjà komèt adiltè avèk fanm sa nan kè li (matye 5 : 28) se pandan ou gen dwa twouve yon moun bèl, ou ka renmen fason li , si li pa gen mari ou madanm ou gen dwa koutize li , men an okenn ka ou gen dwa dezire li seksyèlman ou fantasme sou li , si se pa madanm ou (Matye 5 :28)



17 ) LWA KONSÈNAN LIBÈTE EKSPRESYON :
Ou pa dwe projete yon fo temwen sou yon lòt, sètadi yon moun pa dwe bay manti sou yon lòt , (ekzòd 20 : 1) ou

pa dwe trete de yon propo méprisant ke li pa ye pa ekzanp  ou pa dwe trete yon moun de vòlè si li pa vòlè  (Matye 5 : 22) ou pa dwe moke yon lòt , men ou ka bay blag avèk li , ou pa dwe manti an tout konsekans de koz konsènan pawòl Bondye ( hebre 10 : 26) 

ou pa dwe sèmante pou okenn koz  (matye 5:34) eksepte sou verasite e sètitid pawòl  Bondye ( Matye 24:35), 
ou pa dwe enpoze yon moun sèmante pou okenn koz (Mak 12:31), sepandan ou pa dwe enpoze ou fè yon moun sèmante sou sètitid e verasite pawòl Bondye  , si Bondye bay  lòm libète pou lòm kwè ou pa kwè nan pawòl li , lèw   enpoze yon moun kwè nan pawòl Bondye ou pa fè volonte Bondye ou , semante depuis yon peche , pòl te semante e poutan Bondye te padone li men se pa yon peche kont lespri.

yon peche kont lesprisen paske pòl tè semante e l
Ou dwe toujou pran an kont konsekans sa ki ap soti nan bouch ou e pran desizyon ki pi bon , sètadi di laverite yon fason respectable pou atriste ou provoke èn lakay ton lòt. ( jak 3 : 8 a 18 ) ,

Bondye te kreye de èt pafè ki te lib pou fè sa yo vle, menm aprè dezobeyisans Adan ak ÈV, lòm te vin enpafè, Bondye pat retire librabit lòm , se pou sa Bondye padi ou paka manti , men bondye di ou pa dwe manti, gen de sitiyasyon, yon moun ka manti pa ekzanp delekan ap chèche yon moun pou yo touye li , lè yo mandew ou diw ou pa konnen pourtant ou konnen , efektivman se yon peche men se pa yon peche kont lespri sen , sepandan ou pa dwe janm manti sou sen ekriti yo (revelasyon 22 : 18 a 19)  oubyen ki an rapò ak sen ekriti

yo (Matye 12 : 31)  paske se yon peche kont lespri sen . 
[bookmark: page6]
 Gen desizyon jidisyè te la pou yon tan endefini , sètadi ki san fen oubyen ki gen yon fen men nou pa konnen kilè fen sa ap rive , se pou sa ke nou di ke nouvèl Lwa pa kontredi ansyèn lwa , men li akonpli , e desizyon jidisyè yo ki te tamporè rive a fen yo donk yo akonpli , lalwa pa aboli men li kontinye sou divès fòm ki ale nan yon sèl direksyon , lalwa paka anile , li apwofondi e atenn objectif donk li akonpli , Si nou pran pa ekzanp nan ansyen lwa yon nèg Ka kite ak Madan avèk yon senp ak divòs sou lwa Moyiz lan( mak 10 : 4) men ou toujou ka kite Madanm men fòk gen yon motif , yo rezon valab , ki sèlman fònikasyon(matye 5 :32) 



Sen ekriti yo , pa yon liv ke moun ka konpran konsa si se pa Bondye ki pèmèt ou konnen sen sekrè sekrè yo (matye 11 :25) , souvan yo di sen ekriti yo kontradiktwa , si nou pran pa egzanp Bondye te di peche papa yo ap tonbe sou pitit yo (deteronòm 5 : 9) e aprè li te li pap fè peche papa yo tonbe sou pitit yo men pou sa ki fè volonte Bondye, (ezekyèl 18 : 14 a 18)

gen anpil lòt vèsè similè , sen sekrè ekriti yo pa enkoeran ,  gen vèsè ke sans yo kache (revelasyon 10 :

4), men yo pa konn pran yon limyè pou yo mete li anba yon tab(lik 11 : 33) , tout sa ki kache gen jou pou li devwale(lik 12 :1 a2) lè Bondye te di Ezayi , ale , e pi di pèp sa , n’ai tande ,e n’ap tande ankò , men , nou pap konprann anyen , n’ap wè, e n’ap wè ankò , men , nou pap konprann anyen , se pou w fè kè pèp sa vin di , se pou w bouche zòrèy yo, e se pou’w fèmen je yo , pou yo ka pa wè ak je yo , e pou yo ka pa tande ak zòrèy yo , e pou yo pa vini kotem e mwen poum geri yo ( , travay 28 : 27 , matye 13 : 14 a 15, premye sans fen fraz lan se » pou yo pa vin kotem pou’m ka geri yo » , e lèw fè reflesyon apwofondi dezyèm sans li se : « pou yo vin kotem e mwen map geri yo lèm vle » , si nou pran pa egzanp Bondye atire nou sou premye sans fraz nan ezayi 6 : 9 , e souvan li lese nou kwè ke sa li di yo kontradiktwa, e se la nou wè enkapsite nou , feblès nou devan Bondye tou pwisan an , ki kreye linivè , lòm , zanj yo eksetera.

1) [bookmark: page7]Sen ekriti pa gen okenn vèsè ki di nou Jezi Kris te yon blan , Sou kisa chèf relijye yo baze pou fè potrè Jezi blan cheve lis sa ?

Nou pa di pa gen blan, ki te apòt ou pwofèt ou sèvitè fidèle Bondye , men nou gen Jezi de nazarèt ki fèt a bètleyèm , men ki grandi nazarèt e nou li nan nomb 6 : 5 razwa pa dwe pase nan tèt li pa Dan tout tan li anba ve nazareyen jiskaske tan li ap rete apa pou jewova fini, la lese mèch cheve li yo pouse pou li ka montre li sen , Yon mèch cheve se yon ansanm cheve melanje youn nan lòt , yon cheve lis pagen karakteristik sa yo paske yo endepandan youn ak lòt , men cheve krepi yo pouse en spiral , li fòme yon ansam de bouklèt melanje youn nan lòt . 
Dezyèman Si Jezi pat fèt nazarèt , yo pat rele li Jezi de nazarèt san rezon , èske se pa paske li te gen trè yon nazareyen yo te rele li Jezi de nazarèt ?                                   
 yo pap  janm rele yon chinwa ou pran chinwa ki grandi etazini pou yon ameriken poutan yap pran fasilman yon fransè ou yon afriken ki grandi etazini pou yon ameriken, daprè lamantasyon 4 : 7 koulè po nazareyen vèmèy , e te men pi vèmèy ke yon koray lanmè , ekla yo te tankou saphir tou kòm nou ka remake majorité antiyè , Afriken exetera koulè yo vèmèy , ekla yo fonse e briyan.

Dezyèmman si pawòl lan soti Jerizalèm an palan de Jezi e lwa an soti siyon (miche 4 :2) e nan ezayi 42 : 1 a 4 nou li , gade , men sèvitè’ m lan ke mwen kenbe fèt lan , se li menm ke mwen chwazi ,e mwen pran plezi nan li an , mwen mete lespri nan li , j’ai ap fè bastone yo konnen sa k rele Jistis la ,li pap fè bri , ni pale fò e li pap fè tande vwa li nan lari, li pap kase wozo ki pliye a , e li pap etèn mèch len ki febli a , avèk fidelite li ap fè soti vrè jistis la, li pap febli e li pap abandone jiskaske li etabli jistis sou latè, e zile yo rete tann lwa li an , li Enposib pou Jezi soti nan yon nation, kote pifò moun yo se blan.

2) Eske yon moun ki fè ton peche kont yon lòt mande padon ap rete inpini ?poukisa ou dwe padone ?

Lè ou fè yon moun yon bagay ki mal an tout konesan de koz premye peche w fè se nan kèw (matye 5 : 27 a 28) deyèm peche w fè se ak ou komèt lan ou tantativ ou komèt lan Twazyèmman konsekans ak ou an , ou tantativ ou fè a , lè yon moun padone , li pemèt ou pa sibi pèn konsekans saw ou fè a , men entansyon kèw e e ak ou yo , se Bondye ki ap jije sa yo, swa indirèkteman avèk otorite li etabli oubyen li lese etabli yo (women 13 :1 a 4) oubyen dirèkteman , Padone yon moun pa vle di fòseman li pap pini ,se Bondye ki ap jije e ki gen desizyon final lan(Jérémie 11 :20) Moun ki pa repanti yo Bondye pap padone peche yo e moun ki peche kont lespri sen kondane de yon peche etenèl(mak 3 :29) , Si yon moun repanti Bondye ka pini yon moun sa e padone li oubyen Bondye ka padone li san ke li pa pini li(1 jan :9 , ebre

12 :6, matye 12 :4 a 5) Ou dwe padone pou Bondye ka padone peche paw (kolosyen 3 :13 , Matye 11 :

25) .


Pèp ayisyen nou se premye pèp nwa libere , zansèt nou yo kase chèn ki te nan pye yo an , kounya se a nou de kase chèn ki nan lespri nou an , pou nou pa esklav Diab la . li lè pou nou sispann sèvi Diab , li lè pou nou soti anba grif Diab la ( eklezyas 12 :13) , sa pa travay lòm men se travay Bondye (Ezayi 42 : 1 a 4), menm jan ak tout lòt mesaje yo ,jan li ekri nan jeremi 23 vs 28 moun ki abrite pawòl Bondye , se pou li rakonte pawòl Bondye avèk dwati , selon laverite , mwen se esklav Bondye, e Jezi se mèt mwen , frè mwen e pibon zanmi mwen , rann glwa a Bondye e rann temwanyaj pou Jezi Kris. (Revelasyon 19 : 10)
